ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Անհրաժեշտությունը
          ՀՀ կառավարության «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի թիվ 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է  ՀՀ 2024թ. պետական բյուջեի «1049․ Ճանապարհային ցանցի բարելավում» ծրագրի նոր «21014   Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի անվտանգության բարելավման  դրամաշնորհային ծրագիր» միջոցառման իրականացման նպատակով ճանապարհների վրա վտանգավոր կետերի վերացման համար պայմանագրերի հետարաշխիքային գումարիների վճարումներն իրականացնելու, գերակա շահ ճանաչված հողօտարումների համար կնքված պայմանագրերի, ինչպես նաև ընդունված, սակայն չվճարված կատարողականների նկատմամբ պարտավորությունների մարման անհրաժեշտությամբ։

2. Ընթացիկ իրավիճակը և խնդիրները
          Նախագծով առաջարկվում է հիմնադրամի կողմից իրականացվող վարկային ծրագրերի միջև կատարել հետևյալ վերաբաշխումները՝


-1049-11012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում»

Սույն միջոցառման 4657 «Այլ կապիտալ դրամաշնորհներ» հոդվածով ՀՀ պետական բյուջեով առաջին եռամսյակի համար նախատեսված է 500,000.0 հազար ՀՀ դրամ ՀՀ համաֆինանսավորման մասով, որից 06.03.2024թ.-ի դրությամբ փաստացի ծախսը կազմում է 498,458.56 հազար ՀՀ դրամ: Տեղեկացնում ենք, որ ՀՕՏԾ ծրագրով նախատեսված է ընդամենը թվով 1054 հատ հողատարածքները, որոնցից թվով 600 հատը կնքվել և ֆինանսավորվել է 2023թ.-ին, իսկ 2024թ.-ի համար նախատեսված է ավարտել ՀՕՏԾ ծրագիրը՝ շին հրապարակ տրամադրելու նպատակով: Տեղեկացնում ենք նաև, որ հանրային գերակա շահ ճանաչված հողակտորների օտարման մասով ծանուցումները ուղարկվել են 2023թ.-ի դեկտեմբերին, որից հետո փոխադարձ համաձայնության դեպքում օրենքով նախատեսված է  3 ամիս ժամկետ՝ պայմանագրերը կնքելու համար: Հիմք ընդունելով վերոնշյալը միայն առաջին եռամսյակի համար անհրաժեշտ է բյուջեի ավելացում շուրջ 320,000.0 հազար ՀՀ դրամի չափով շուրջ 50 հողակտորի համար, որոնց ինքնարժեքը կախված է հողատարածքի բնույթից՝ համայնքային, կամ բնակելի, ինչպես նաև վարձակալված լինելու փաստից, մշակելիության աստիճանից, առկա ծառերի տարիքից, մշակաբույսերի քանակից, և այլ մի շարք գործոններից, որոնց արդյունքում ձևավորվում է գնահատված արժեքը: Ավելացումը առաջարկում ենք իրականացնել 1049 Ծրագրի 21006 միջոցառման և 21012 միջոցառումների 5112 «Շենքերի և շինությունների շինարարություն» հոդվածներից 160,000.0 հազարական ՀՀ դրամ գումարի չափով՝ առանց վերականգնելու:
       Սույն փոփոխության արդյունքում լրացումներ են կատարվել նաև միջոցառման արդյունքային ցուցանիշների վրա։

-1049-21004 «Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում»

Սույն միջոցառման 5134 «Նախագծահետազոտական ծախսեր» հոդվածով ՀՀ պետական բյուջեով առաջին եռամսյակի համար նախատեսված է 93,720.8 հազար ՀՀ դրամ, որից 78,009.1 հազար ՀՀ դրամը վարկային միջոցներ և 15,711.7 հազար ՀՀ դրամ ՀՀ համաֆինանսավորման մասով: Դիլիջանի և Պուշկինի թունելների նախագծման խորհրդատվական ծառայությունների նախնական հաշվետվությունը նախատեսվում էր վճարել 2023թ.-ին, սակայն հաշվետվության թերի լինելու արդյունքում այն չի ընդունվել և վերադարձվել է խորհրդատուին՝ ուղղումների համար: Վերջնական տարբերակը ներկայացվելու է 2024թ. փետրվար ամսին, որի վճարման համար անհրաժեշտություն է առաջանում միայն վարկային մասով բյուջեի համալրման  համար 120,000.0 հազար ՀՀ դրամի չափով: Սույն վերաբաշխումը առաջարկում ենք իրականացնել 1049 Ծրագրի 21012 միջոցառման 5112 «Շենքերի և շինությունների շինարարություն» հոդվածից: Միևնույն ժամանակ ՀՀ համաֆինանսավորման մասով առաջանում է 10,000.0 հազար ՀՀ դրամի խնայողություն, որն ըստ առաջնահերթության առաջարկում ենք վերաբաշխել 1049 Ծրագրի 21014 միջոցառման ծախսերի իրականացման համար:
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։


-1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2»

        Սույն միջոցառման 5112 «Շենքերի և շինությունների շինարարություն» հոդվածով ՀՀ պետական բյուջեով առաջին եռամսյակի համար նախատեսված է 350,185.0 հազար ՀՀ դրամ ՀՀ համաֆինանսավորման մասով, որի 50%-ը նախատեսված էր Լոտ 2-ի 34 կմ հատվածի 2023թ. նոյեմբեր-դեկտեմբեր ամիսների համար ներկայացվող կատարողականի վճարման համար: Հիմք ընդունելով, որ նշված կատարողականը ներկայացվել, ընդունվել և վճարվել է 2023թ. դեկտեմբերի վերջին, ուստի առաջանում է 160,000.0 հազար ՀՀ դրամի չափով խնայողություն առաջին եռամսյակի համար նախատեսված միջոցներից, որն, ըստ առաջնահերթության, առաջարկում ենք վերաբաշխել 1049 Ծրագրի 11012 միջոցառման ՀՕՏԾ ծախսերի իրականացման համար՝ առանց վերականգնման պայմանի:
[bookmark: _GoBack]    Սույն փոփոխությունն ազդեցություն չի ունենում միջոցառման արդյունքային ցուցանիշների  և ժամանակացույցով 2024թ.-ի համար պլանավորված աշխատանքների իրականացման արդյունքների վրա։

-1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»

         Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում Թալին-Լանջիկ շուրջ 18.7կմ ճանապարհահատվածը համար ավարտական վկայագրի հիման վրա նախատեսված վճարումը պետք է ներկայացվեր 2023թ.-ին, սակայն ներկայացվել է հունվարի 10-ին: Հիմք ընդունելով, որ սույն միջոցառման համար 5112 «Շենքերի և շինությունների շինարարություն» հոդվածով ՀՀ պետական բյուջեով առաջին եռամսյակի համար նախատեսված է 980,000.0 հազար ՀՀ դրամ վարկային միջոց, իսկ ներկայացված կատարողականի գումարը կազմում է 4,063,084 ԱՄՆ դոլար առանց հարկերի կամ շուրջ 1,650,000.0 հազար ՀՀ դրամ, ուստի անհրաժեշտություն է առաջանում վարկային միջոցների ավելացման 670,000.0 հազար ՀՀ դրամի չափով, որն առաջարկում ենք իրականացնել 1049 Ծրագրի 21012 միջոցառման 5112 «Շենքերի և շինությունների շինարարություն» հոդվածից: Հաշվի առնելով 2024թ համար նախատեսված վարկային միջոցների առկայությունը, առաջարկում ենք նշված գումարի չափով բյուջեի վերակագնում 3-րդ եռամսյակի միջոցների հաշվից:
      Սույն փոփոխության արդյունքում լրացումներ են կատարվել նաև միջոցառման արդյունքային ցուցանիշների վրա։

-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր»

        Սույն միջոցառման 5112 «Շենքերի և շինությունների շինարարություն» հոդվածով ՀՀ պետական բյուջեով առաջին եռամսյակի համար նախատեսված է 1,000,000.0 հազար ՀՀ դրամ, որից վարկային մասով 828,000.0 հազար ՀՀ դրամ, իսկ ՀՀ համաֆինանսավորման մասով 172,000.0 հազար ՀՀ դրամ: Սա նախատեսված էր պայմանագրի կնքումից հետո առաջին կատարողականի և կապալառուի թիմի ներգրավվածության համար, սակայն հաշվի առնելով, որ պայմանագիրը նախատեսվածից ուշ կնքվեց, ուստի նշյալ կատարողականը շինարարի կողմից ներկայացվելու է մարտ ամսվա մեջ՝ ստուգման և հաստատման համար: Ուստի  ըստ առաջնահերթության առաջարկում ենք առաջին եռամսյակում նախատեսված գումարից 790,000.0 հազար ՀՀ դրամ վարկային մասը վերաբաշխել 1049 Ծրագրի 21011 միջոցառման 5112 հոդվածին 670,000.0 հազար ՀՀ դրամը՝ 3-րդ եռամսյակից վերականգնման պայմանով և 21004 միջոցառման 5134 հոդվածին 120,000.0 հազար ՀՀ դրամը՝ առանց վերականգնման, իսկ համաֆինանսավորման 172,000.0 հազար ՀՀ դրամը նույն Տրանշ 4 Ծրագրի 11012 միջոցառման ՀՕՏԾ ծախսերի իրականացման համար 160,000.0 հազար ՀՀ դրամ և 12,000.0 հազար ՀՀ դրամ 21014 միջոցառման 5112 հոդվածի համար՝ նույնպես առանց վերականգնման պայմանի:
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

-1049-21014 «Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի անվտանգության բարելավման  դրամաշնորհային ծրագիր»

      Տեղեկացնում ենք, որ ծրագիրն ավարտվել է 21.12.2023թ.-ին, սակայն դրամաշնորհային համաձայնագրի համաձայն ԵՆԲ-ից մասհանված գումարի մնացորդից վճարումներ կարող են իրականացվել ևս մեկ տարվա ընթացքում, մինչև դրամաշնորհի ավարտի օրն ընդունված կատարողականների և պահված 10%-ների համար՝ հետերաշխիքային ժամանակահատվածի ավարտից հետո: Միևնույն ժամանակ տեղեկացնում ենք, որ 2023թ.-ին մի շարք պայմանագրերի համար կատարվել են ծավալների և նոր անվտանգ կետերի ավելացումներ, որի արդյունքում առաջացան պայմանագրային չնախատեսված մնացորդներ՝ 2024թ.-ին վճարելու համար: Հիմք ընդունելով վերոնշյալ պարտավորությունների առկայությունը, ինչպես նաև 31.12.2023թ. դրությամբ 655,395.19 եվրո գումարի չափով հաշվի մնացորդը, ահրաժեշտություն է առաջացել սույն միջոցառումը ավելացնել ՀՀ պետական բյուջեի կառուցվածքում և կատարել համապատասխան վճարումներ՝ տույժ տուգանքներից խուսափելու նպատակով:  
        Արդյունքում ավելացման միտումով անհրաժեշտություն է առաջացել առաջին եռամսյակի համար վերաբաշխելու 21007 Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման դրամաշնորհային ծրագիր, Տրանշ 3 միջոցառման 5112 «Շենքերի և շինությունների շինարարություն» հոդվածից 100,000.0 հազար ՀՀ դրամ դրամաշնորհային միջոց և 22,000.0 հազար ՀՀ դրամ ՀՀ համաֆինանսավորման մասով՝ 21004 միջոցառման 5134 հոդվածից 10,000.0 հազար ՀՀ դրամ և 21012 միջոցառման 5112 հոդվածից 12,000.0 հազար ՀՀ դրամ: 
Սույն փոփոխությունների արդյունքում կատարվել են համապատասխան ճշտումներ միջոցառման արդյունքային ցուցանիշների վրա։

3. Ակնկալվող արդյունքը
	Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։


